Aðalfundur  Geitfjárræktarfélags Íslands 17.des. 2025 kl.20.15 haldinn í fjarfundarbúnaði á Teams.
 Mætt voru: Brynjar Þór Vigfússon, Hákon Bjarki Harðarson, Jóhanna Bergmann Þorvaldsdóttir, Anna María Flygenring, Anna María Lind Geirsdóttir, Guðni Ársæll Indriðason, Halla Sigríður Hrefnu Steinólfsdóttir, Þorbjörg Ásbjörnsdóttir, Þorsteinn Ólafsson, Guðrún Lárusdóttir. 
Dagskrá :
1.Setning fundar, skipun starfsmanna fundar.
2.Skýrsla stjórnar
3. Ársreikningur 
4. Kosningar
5. Breytingar á samþykktum (greinar 4. 6. og 10.)
6. Önnur mál
1. Formaður setti fundinn og stakk uppá fundarstjóra Önnu Maríu Lind Geirsdóttur, og ritara Önnu Maríu Flygenring,var það samþykkt.
2. Skýrsla stjórnar:
 Skýrsla stjórnar búgreinadeildar Geitfjárbænda Bændasamtaka Íslands

Aðalfundur var haldinn 6. maí 2024 stjórn skipuð á þeim fundi.
Brynjar Þór Vigfússon Formaður Guðni Ársæll Indriðason Gjaldkeri
Jóhanna B Þorvaldsdóttir Ritari Anna María Flygenring meðstjórnandi Hulda Brynjólfsdóttir meðstjórnandi Bettina Wunch varamaður og Þorsteinn Ólafsson varamaður
Nokkrir fundir voru verið teknir í stjórn í fjarfundum og þónokkrar óformlegar umræður í spjallhóp og í síma um málefni félagsins þó flest málefni hafi verið gagnvart búgreinadeild BÍ.
Brynjar sat samráðsfundi BÍ og fylgdi eftir málefnum geitfjárræktar þar. 
Úr starfi BÍ sat Brynjar búnaðarþing BÍ dagana 14. og 15. Mars. 
Samkvæmt Hagstofu Íslands í gegnum mælaborð landbúnaðarins fyrir árið 2024 voru skráðar 1888 geitur hjá 111 búfjáreiganda. Nú um áramótin 23-24 eru skráðar 1751 geitur hjá 110 eigendum. Áramótin 22-23 voru skráðar 1934 geitur hjá 122 eigendum. Má leiða að því líkum að skráningum fækki vegna hækkunar á gjaldi fyrir skýrsluhaldskefið Heiðrúnu í eigum RML. Var reynt að ýta á máli um að gera skýrsluhaldskefið gjaldfrjálst þar sem kostnaður við það fyrir bændur er umtalsvert miðað við aðrar greinar. Úr starfi deildar geitabænda má nefna nokkra fundi sem undirritaður sótti fyrir hönd deildarinnar. Fundir með matvælaráðuneyti um ýmist mál, Skráningar og skýrsluhald á geitum, þar sem augljós vanhöld voru þar á ef marka átti mælaborð landbúnaðarins. Hafði farið fram mikil vinna í að ná eyrum viðtakenda sem litlum árangri framan af.
fundur var einnig tekin um mögulegt fagráð í geitfjárrækt, og verður að halda áfram með þá umræðu í framtíðinni og ýta þar vel á stofnun þess. Einnig var tekinn fundur um málefni dýralæknaþjónustu varðandi geitfjárrækt með yfirdýralækni mast. Er lítið marktækt hægt að ræða af þeim fundi.
Þó nokkuð hefur unnist í jákvæðri umræðu um geitfjárrækt og má nefna margar góðar umfjallanir í fjölmiðlum um, má þar nefna nokkrar jákvæðar greinar í bændablaðinu og innslög í sjónvarpi og er hvatning til allra geitabænda að taka vel í allar umfjallanir um greinina okkar þar sem sýnileiki er af hinu góða út á við og vinnur mikið í að auka áhuga almennings fyrir geitinni. Af samtölum við geitabændur virðist það vera sama sagan hjá flestum. Áhugi fyrir afurðum og áhugasömum um að byrja í geitfjárrækt er augljós milli ára og er það virkilega jákvætt. 
Arfgerðargreining á geitfjárstofninum var í kortunum og von var um áframhaldandi gott samstarfi við RML og BÍ um að koma því af stað.

Starfsemi hafrastöðvar var með svipuðu sniðu og undanfarin ár.
Starfsemi hafrasæðingastöðvar hófst um miðjan október. Sæðistaka var dagana 16. -23. nóvember. Umsjón með höfrum og sæðistöku hafði Birna Kristín Baldursdóttir og Guðni Ársæll Indriðason. 
Þorsteinn Ólafsson dýralæknir og Birna Kristín Baldursdóttir sáu um að undirbúa sæði fyrir frystingu og Sveinbjörn Eyjólfsson hjá Nautastöð ehf sá um frystingu. Guðmundur Hallgrímsson sá um sæðistöku og Guðni Ársæll Indriðason var honum til aðstoðar. 
Alls voru fimm hafrar teknir á stöð og voru það hafrar frá Háafelli, Snorrastöðum, Laufbrekku og Ytri-Fagradal. Tvær huðnur frá Laufbrekku voru einnig á stöð til að standa undir höfrum við sæðistöku.


Brynjar Þór Vigfússon
Formaður
Geitfjárræktarfélags Íslands


[bookmark: _GoBack]3. Ársreikningur samþykktur samhljóða.
4. Kosningar. Samkvæmt samþykktum Deildar geitfjárbænda eru sömu 3 aðilar í stjórn þar og eru í stjórn GFFÍ. Það eru Hákon Bjarki Harðarson, Jóhanna B.Þorvaldsdóttir og Anna María Flygenring, stungið var uppá Höllu Sigríði Hrefnu Steinólfsdóttur sem meðstjórnanda og að Guðni Ársæll Indriðason sitji áfram. Varamenn voru kosnir Anna María Lind Geirsdóttir og Guðrún Lárusdóttir. Skoðunarmenn voru kosnir þeir sömu, Magnús Kristjánsson og Vilhjálmur Grímsson.
5. Breytingar greinum 4 og 6 voru samþykktar. Það var til samræmingar við deildina, sem þær breytingar voru nauðsynlegar. Grein 10 (hafrastöðin) var vísað til stjórnar til  umfjöllunar og kynningar félaga.
6. Hákon fór yfir þau mál sem hafa verið á borði deildar geitfjárbænda:
a) Frá 27.febr. hefur verið reynt að ná samtali við ráðherra vegna þróunar á Heiðrúnu. Þar hefur vantar sárlega fjármagn til RML til að bæta forritið. Tókst að fá samþykkt að framlagi að lokum og var ákveðið að búa til alveg nýtt forrit. Hefst vinna við það á nýju ári 2026. Þau skilyrði fylgja þó að Bændasamtökin leggi fram á móti til að niðurgreiða Heiðrúnu. Nánari útfærsla er eftir.
b) Beiðni um styrk til arfgerðargreininga. Svar við því á að koma í lok jan. 2026.
c) Hákon sagði frá fundum við Mast vegna fyrirhugaðra breytinga á reglugerðum um merkingar búfjár. Þar fá geitur sérkafla og verður tekið upp svipað kerfi og hjá nautgripum, þ.e. hver gripur fær merki sem fylgir honum út ævina. 
d) velferðarreglugerð, þar er í vinnslu sérstakur kafli um geitur, en þær hafa verið settar undir kaflann um sauðfé hingað til.
e) Hákon skrifaði í Bændablaðið og fékk ljósmyndara (forsíðumynd ) til að fjalla um geitfjárræktina. Alltaf þarf að halda á lofti umræðum um geitur og hvað helst er að frétta á þeim vettvangi.
Í framhaldi af þessum punktum urðu nokkrar umræður:
Rætt var um geitaafurðamerkið, stærð þess og nauðsyn. 
Rætt um nauðsyn þess að fá fleiri til að skrá sig í félagið. 
Geitur eru nú um 2000 á landinu, 122 aðilar skila búfjárskýrslu en um 80 eru skráðir í deild geitfjárbænda. Þarna er hópur sem ekki kemur neitt að starfinu og þyrfti að ná inn. Einnig er vont að hafa ekki betri grunn til að byggja á þegar semja þarf um nýjan búvörusamning. Síðast liðið ár var 7700 kr.greiddar á hverja vetrarfóðraða geit.
Guðni er tilbúinn til að sjá áfram um hafrastöðina, fram kom hjá honum að endurnýja þarf starfsleyfið. Teknir voru 2 hafrar í haust frá Sif Matthíasdóttur Hrísakoti, 1 frá Birnu K. Baldursdóttur Eskiholti og 1 frá Berghildi Pálmadóttur Dunki í Dölum.
Ekki var fleira rætt og fundi slitið kl. 22.15
Fundarritari  Anna María Flygenring.

